
AKSIONI I ARMATOSUR I ZOGUT NE SHQIPERI - ASPEKTE
TE MBESHTETJES JUGOSLLAVE E BRITANIKE

Ballafagimet politike pozité-opozité qé¢ kulmuan me ngjarjet e
gershorit t€ vitit 1924 e detyruan Ahmet Zogun dhe suitén e tij t€ iknin né
Mbretériné Serbe-Kroate-Sllovene (mé tej: Jugosllavi). Ai u prit nga
Ministria e Punéve té Jashtme e Jugosllavisé dhe u vendos pérkohésisht
né hotelin Bristol né Beograd. Njé pjesé e suités, pérfshiré kétu
ushtaraké, xhandaré e népunés administrativé u shpérndané né Gjakové,
Dibér, Struggé, Shkup etj., derisa lidhjet e tyre me hotelin Bristol
mbaheshin nga korrieré t€ vecanté.

Pas akomodimit nga Qeveria jugosllave, diku nga fundi 1
gershorit Ahmet Zogu dha njé intervisté pér gazetarét né Beograd. Ai e
falénderoi Qeveriné jugosllave pér mikpritjen dhe njékohésisht shprehu
dyshimet e tij mbi géndrueshmériné e Qeverisé Noli, duke véné theksin
né problemet ekonomike-financiare dhe né& pérbérjen e saj nga disa
grupime t& pagéndrueshme politike.”

Deklarata e Zogut ishte njé sinjal pér ambiciet e tij pér rikthim né
skenén politike shqiptare. Kéto ambicie pérputheshin me interesat e
pérgjithshme jugosllave, prandaj qysh né fillim t€ korrikut filluan
bisedimet midis Zogut dhe politikanéve e diplomatéve t& larté jugosllave,
sikurse Momgillo Nincig, e mé pas edhe Vojislav Marinkoviq,
respektivisht i pari ish-ministér e i dyti ministér i Ministrisé s¢ Punéve té

" lir Ushtelenca, Diplomacia e Mbretit Zog I (1912-1939), Tirané: Shtépia Botuese

Jashtme t€ Jugosllavisé né€ periudhén kur Zogu ndodhej né Beograd. Njé
tjetér déshmi e ambicieve t€ Zogut ishte se, né kohén qé po negocionte
me jugosllavét, ai né ményré sekrete kishte vendosur kontakte edhe me
italianét. N€ gusht té vitit 1924, ai e kishte dérguar sekretarin e tij, Jak
Kog¢in, né Romé pér té siguruar pérkrahje financiare nga Italia. Zogu i
kishte ofruar Musolinit njé bazé detare dhe koncesione t€ shumta né
kémbim t& akordimit t& njé ndihme prej 2 milioné lireta.’

Duke gené se aktivitetet e Zogut kishin réné né sy té autoriteteve
jugosllave, kéto erdhén né pérfundim se Zogu ishte i vendosur té
rikthehej né Shqipéri dhe nése nuk e ndihmonte Jugosllavia atéheré até
do ta ndihmonte Italia. Pasi “ndihma” n€ kété rast pércillej me vendosjen
e ndikimit politik e ekonomik n& Shqipéri apo né€ marrjen e koncesioneve
té¢ ndryshme t€ natyrés ekonomike e financiare, Jugosllavia vendosi té
ndérmerrte njé hap t& tille. Né kété drejtim ndikuan edhe njé varg
faktorésh: rreziku sovjetik - Noli kishte propozuar vendosjen e
marrédhénieve diplomatike me Bashkimin Sovjetik, ndérsa Qeveria
jugosllave ndiqte njé€ politiké konsekuente antisovjetike,4 njéjté sikurse
edhe fuqité peréndimore; aférsia e Nolit me kosovarét, sidomos roli i
Bajram Currit n€ ngjarjet e gershorit, si dhe aférsia e tij (Nolit) me Hasan
Prishtinén, prijés i kosovaréve dhe kundérshtar i Jugosllavisé, i cili po
punonte aktivisht né transformimin e Komitetit t€ Kosovés sipas
shembullit t&¢ Komitetit magedonas t&€ Bullgarisé dhe t€ njé organizate me
géllime irredentiste nga emigracioni i Kosovés dhe cetat kacake qé
vepronin né Kosové e né rrafshin e Dukagjinit. Shérbimet jugosllave té
siguris€ kishin informacione se Hasan Prishtina ishte né kontakt me
VMRO dhe po pérgatiste njé akt té pérbashkét midis kosovaréve e
maqedonasve;5 njé faktor tjetér ishte fakti se Beogradi tradicionalisht
kishte pasur njé njeri t&€ vetin me ndikim politik né€ Shqipéri, g€ shérbente
pér realizimin e objektivave t€ tij sikurse Esat Pasha, Marka Gjoni etj.,
dhe nuk shihte njé person té tillé tek Noli, prandaj shpresa e vetme
bazohej tek Zogu. Por, njé ndér faktorét kryesoré qé pushteti jugosllav
ishte kundér Nolit gqe edhe Lévizja Kacake né Kosové. Viti 1924
shénonte ballafagime t€ ashpra luftarake midis ushtris€ mbretérore
jugosllave dhe forcave kagake. Po t&€ nj&jtin vit ishte miratuar edhe “Ligji

* Bernd J. Fischer, Mbreti Zog dhe pérpjekjet pér stabilitet né Shqipéri, Tirang: Cabej,

mbi zhdukjen e Lévizjes Kagake n€ Serbiné Jugore”, si dhe ge thyer
rezistenca e Azem Bejtés né korrik t& vitit 1924.° Prandaj, pér t’i shkuar
deri né fund luftés kundér kacake dhe pér t€ rivendosur administratén dhe
kontrollin e ploté shtetéror né gjithé Kosovén pushteti i Beogradit ishte i
orientuar né zhdukjen e bazés mbéshtetése e strehuese té kacakéve, e cila
gjendej né Shqipéri.

Edhe Zogu nuk e kishte zgjedhur rastésisht Beogradin. Raportet e
mira qé kishte me Ceno Beun” ndikuan qé Zogu té pranohej ngrohté né
Beograd. Né véshtrimet e Pashiqit, Ahmet Zogu me aftésité e tij dhe
ambicien pér pushtet, ishte shumé i pérshtatshém pér pérmbushjen e
planit minimal serb pér Shqipérin€. Ky plan nénkuptonte “njé Shqipéri té
pavarur, por té dobét e té pakonsoliduar”, me njé regjim nén ndikimin e
Beogradit. Njé Shqipéri e tillé vite me radhé do t€ bénte pérshtypje t&é
mjeré n€ opinionin dhe rrethet geveritare evropiane dhe né€ momentin kur
do té krijoheshin kushte t&€ pérshtatshme pér realizimin e planit maksimal
(ndarja e Shqipérisé me Greqin€) t€ Jugosllavisé lidhur me t€, askush nuk
do t& kundérshtonte.’

Pra, gjithé faktorét e cekur mé larté, pa anashkaluar edhe interesat
ekonomike-financiare, cuan né arritjen e njé marréveshjeje t€ fshehté
midis dy paléve. Kjo marréveshje duhet t€ jeté arritur né gusht té vitit
1924.°

Ekzistojné teori t€ ndryshme rreth ké&saj marréveshjeje né
aspektin e ekzistencés s€ saj kur kihet parasysh se n& kohén e
nénshkrimit Pashiqi ishte né€ opozité. Po ashtu, ekzistojné edhe dy

® Liman Rushiti, Ndarja territorial dhe rregullimi administrativ i Kosovés 1918-1941,
Instituti 1 Historisé, Prishtiné: 2004, f. 173-174.
* Hysen bej Kryeziu ose Ceno Beu ishte i biri i Riza bej Kryeziut dhe dhéndér i Ahmet
Zogut, i martuar m& 1922 me motrén e kétij t& fundit, Nafijen. Ai kishte lidhje t&€ forta
me qarqet politike jugosllave, kishte ndihmuar madje edhe né vendosjen e pushtetit serb
né disa krahina t€ Shqipéris€ Veriore gjaté vitit 1919. Kishte ndikim t€ madh né kéto
krahina ku aktiviteti i tij gjat€ pjesés s€¢ paré t€ vitit 1924 u fokusua né shkatérrimin e
bazave t€ nacionalistéve kosovaré qé gjenin mbéshtetje né kéto treva. Ai ishte besnik i
Beogradit dhe ishte i pérfshiré edhe né veprimtarité agjenturore jugosllave né
Shqipéri... Pér mé tepér shih: Arkivi Qendror i Shtetit, Fondi Komiteti i Kosovés, Dosja
50/2, nr. dok. 708, 290; Z. Avramovski, Britanci o Kraljevini Jugoslaviji, Knjiga Prva
(1921-1930), Arhiv Jugoslavije, Zagreb: Globus, 1986, f. 436; Robert Clegg Austin,
From Crisis to Crisis: The Riseand Fall of Fan Noli’svisionfor Albania 1920-
1924, Toronto: 1998, f. 143-148.
" Emine Bakalli Arifi, Pérballje historiografike, Prishtiné: Instituti Albanologjik, 2015,
f. 283.
¥ Zh. Avramovski, “Kontribut studimit t& historisé...”, f. 131.

versione t€ ké&saj marréveshjeje, ajo me shkrim dhe ajo verbale.
Sidoqofté, né dyja rastet, né korniza t€ pérgjithshme marréveshja
parashihte ndihmén politike, financiare e ushtarake t€ Mbretérisé sé
Jugosllavisé pér pérmbysjen e regjimit t€ Nolit né Shqipéri, kurse né
kémbim t& késaj ndihme Zogu duhej té plotésonte kérkesat jugosllave.
Kérkesat jugosllave né versionin e shkruar konsistojné né 16 pika dhe njé
dokument 1i tillé ruhet né Arkivin Qendror t€ Republikés s¢ Shqipérisé.
Ndér pikat mé té réndésishme jané: (1) Shqipéria angazhohet t’i
bashkohej Jugosllavis€ me bashkim personal; (2) kryetari 1 shtetit
shgiptar do t€ jet¢ Ahmet Zogu dhe ai do ta njohé dinastiné e
Karagjeorgjevigéve; (3) Shqipéria do t€ heqé doré nga ushtria e saj; (4)
do t& béhet bashkimi doganor dhe kalimi kufitar do t& jeté i lirg, etj.”
Ndérsa, né anén tjetér studiuesi jugosllav Zhivko Avramovski, i cili ka
béré hulumtime t€ shumta né arkivat jugosllavé, mohon ekzistencén e njé
dokumenti t€ tillé duke theksuar se ka ekzistuar vet€ém njé marréveshje
verbale midis Zogut e Pashiqit, t€ pérmbledhur n€ disa pika: aneksimin e
Shén Naumit nga Jugosllavia, shpérndarjen e Komitetit “Mbrojtja
Kombétare e Kosovés”, vendosjen e ndikimit serb mbi kishén ortodokse
shqiptare, marréveshjet tregtare me Jugosllaving, etj.10

Sidoqofté, nése versioni i marréveshjes me shkrim merret si
fakt, akti 1 nénshkruar midis Zogut e Pashiqit nuk ishte marréveshje
e lidhur midis dy shteteve, 1 cili kérkonte medoemos t’i nénshtrohe;j
ratifikimit parlamentar dhe regjistrimit né Lidhje t€¢ Kombeve, sepse
né periudhén kur u arrit kjo marréveshje, as Zogu e as Pashiqi nuk
ishin né€ pushtet. Zogu kishte ikur nga ngjarjet e gershorit, kurse né
Jugosllavi gjaté muajve korrik-néntor né€ pushtet ndodhej geveria
liberale e Lubomir Davidoviqit. H

Por, kjo nuk do té thoté se marréveshja mund t€ mos keté
ekzistuar, sepse me ardhjen e Pashiqit né pushtet, néntor 1924,
intensifikohet fushata jugosllave kundér Qeverisé Noli, respektivisht
finalizohen pérgatitjet pér ndérhyrje t€ armatosur né Shqipéri, qé
kishin filluar qysh né ditét e para té€ shtatorit kur Qeveria jugosllave
tanimé ishte bindur se Franca dhe Britania kishin hequr doré nga
njohja e Qeverisé Noli. Derisa Franca pér hir t€ interesave té saj
ndiqte njé politiké tradicionale pro-jugosllave, Britania e Madhe

® Arkivi Qendror i Shtetit, Fondi: 251, V. 1924, D. 105, F. 4-5.

10 Zh. Avramovski, “Kontribut studimit t& historisé...”, f. 131-132.

" Arkivi i Kosovés (mé tej: AK), Fondi i ish Ushtrisé sé Jugosllavisé, Popisnik 17, vitet
1920-1941, f. 354-362.

vendimin pér mosnjohjen e Qeverisé Noli e béri kah fundi i muajit
korrik 1924 pas njé analizé t€ hollésishme té situatés dhe duke u
bazuar né disa faktoré: rekomandimet e Hari Ejresit” pér mosnjohjen
e Qeverisé shqiptare, i cili raportonte né Foreign Office (mé tej: FO)
se: “..qysh prej vitit 1921 gjitha qgeverité kishin ardhur né pushtet duke
respektuar ligjshmériné. Ato kishin shumicén né parlament apo i kishin
mbledhur votat pér besimin e parlamentit. Qeveria e Fan Nolit nuk e ka
shumicén né parlament e as qé e ka ndérmend ta thérrasé parlamentin.
Programi i tyre éshté i dobét, madje parashohin edhe ndjekjen e
personave pérgjegjés pér ngjarjet. Me fjalé té tjera, geveria e Nolit éshté
formuar nga njé akt kryengrités dhe synon té sundojé me forcé pa
kontroll parlamentar, duke i eliminuar kundérshtarét e saj ”;12 FO
konsultoi edhe bibliotekén diplomatike britanike rreth njohjes s€ geverive
g€ kishin dal€ nga kryengritjet, e cila rekomandonte mosnjohjen derisa
kéto qeveri demonstronin garté se kishin mbéshtetjen e popullatés;'® por
céshtja mé e réndésishme pér Qeveriné britanike ishte ajo e interesave
ekonomike britanike né Shqipéri, konkretisht nése Qeveria e Nolit do t’i
miratonte koncesionet e naft€s pér kompaniné britanike Anglo-Persian.
Se kjo ishte njé céshtje tepér e réndésishme pér Britaniné déshmohet
edhe nga politikani 1 kohés, Sejfi Vllamasi. Gjaté nj€ takimi g€ ai kishte
pasur me Morton Edenin, ish-konsull britanik dhe pérfagésues i
Intelligent Service, q€ 1 kishte béré shérbime t€ médha Shqipérisé né
kohén e Kongresit té¢ Lushnjés, né bisedé e sipér Eden i kishte thén&: “
vajguri, qé ia ¢ ’képuti Turqisé vilajetin e Mosulit pér shkak té burimeve
vajgurore pér t'ia dhéné Irakut, po ai vajgur ju pérzuri juve nga
Shqipéria dhe e pruri Zogun né fuqi”.

Nuk duhet anashkaluar as réndésiné qé kishte faktori italian pér
Britaning. Né njé raport nga Shqipéria konsulli britanik, Robert Parr, e
kishte informuar FO se ministrat francezé e jugosllavé né Shqipéri flisnin
hapur se Italia géndronte prapa konflikteve n&€ Shqipéri, madje se

* Harry Eyres kishte gené emisar special britanik gé kishte ndérmjetésuar ¢éshtjen e

pranimit t& Shqipéris€ né Lidhje t¢ Kombeve n&€ kémbim t€ koncesioneve t& naftés pér

Kompaniné Anglo-Persian gjat€ marsit t& vitit 1920. M€ voné ai emérohet si ministér

britanik né Durrés...Pér mé tepér shih: A. Puto, Shqipéria politike ..., f. 291; Sejfi

Vllamasi, Ballafagime politike né Shqipéri (1897-1942), Tirang€: Botimet Vllamasi,

2012, f. 316.

"> The NationalArchive (mé tej: TNA),FO 371/9640 C11443/28/90, Raporti Foreign
Office, 21 korrik 1924, f. 190.

B Po aty, f. 191.

'*'S. Vllamasi, Ballafagime politike né Shqipéri..., f. 321.



98 Armend MEHMETI

pérfaqésia italiane né Shkodér ishte mbrojtur gjaté trazirave." Kéto té
dhéna pérforcuan hezitimet britanike ndaj Qeverisé Noli, sepse ndikimi
italian né Shqipéri nénkuptonte kthimin e Adriatikut né njé ligen italian,
ku si rezultat do t€ ishte edhe bllokimi i rrugés britanike pér né Mesdhe
dhe njé konflikt i mundshém italo-jugosllav rreth Shqipérisé.

Né kété ményré Zogut iu hap drita jeshile pér t€ filluar
aktivitetet e organizimit t€ intervencionit, kuptohet né ményré
diskrete. N& kété “drité jeshile” kontribuuan edhe tre faktoré té
tjeré. Ato ishin: fjalimi i Nolit né Lidhjen e Kombeve dhe tallja me
té, g€ zbehu reputacionin e Qeverisé shqiptare dhe la pérshtypje té
keqe tek qarget anglo-franceze, pas s€ cilés ministri 1 Jashtém
jugosllav e uron Zogun duke i théné se i “ishte hapur rruga pér né
Shqipéri”;'® vizita qé€ Fan Noli 1 béri Konsullatés sovjetike né€ Romé
gjaté kthimit t€ tij nga Gjeneva, e cila u pasua me njé propagandé té
ashpér jugosllave, e cila e vinte theksin né pérpjekjet sovjetike pér ta
vendosur bolshevizmin né disa vende t€ Ballkanit, n€ vecanti né
Shqipéri; dhe situata e véshtirésuar ekonomike dhe anarkia qé
mbizotéronte né Shqipéri, né vecanti nuk ishin realizuar pritjet e
masave té gjera pér lehté€simin e jetés s€ pérditshme. Kjo béri qé€ né
t& njéjtén koh& né Shqipéri t€ aktivizoheshin forca tjera t&€ pakénaqura me
regjimin e Nolit, sidomos t€ fiseve t€ Dukagjinit pér mospérmbushjen e
premtimeve lidhur me disa reforma g€ do t’ua leht€sonin jetén kétyre
malésoréve.'” Pakénaqgésia ekzistonte edhe tek rajonet e tjera shqiptare.
Pér t’1 dhéné fund véshtirésive dhe grindjeve politike Elez Isufi, njéri nga
krerét e njohur shqiptar g€ kishte edhe mbéshtetje t€ armatosur nga
ithtarét e tij, ishte i mendimit pér njé geveri t&¢ Ahmet Zogut dhe né
vazhdén e kétij qgéllimi ai zhvilloi aktivitete t€ shumta né veri té
Shqipéris€, ku Zogu kishte shumé pérkrahés, pér té arritur njé besé t&é
pérgjithshme pér rikthimin e tij né pushtet. 18

Né rrethanat e krijuara Ahmet Zogu veg¢ kishte filluar
organizimin e aksionit t€ armatosur me synimin final pér t’u rikthyer
né pushtet. Gjaté shtatorit ministri britanik né Shqipéri, Ejres, ishte né
posedim t€ informacioneve se Ahmet Zogu ishte duke punuar pér
rekrutimin e ithtaréve té tij né Podgoricé, Dibér, Strugé dhe Ohér, dhe se

"> TNA, FO 371/9639 C9890/28/90, R. Parr pér Foreign Office, 20 qershor 1924, f. 121.
'S, Vllamasi, Ballafagime politike né Shqipéri (1897-1942)..., f. 386.

" Po aty, f. 269.

'8 TNA, FO 371/9640 C14472/28/90, H. Eyres pér Foreign Office, 5 shtator 1924, f.
291-220.

ai posedonte mjete t&€ mjaftueshme financiare pér t’i joshur t€ gjithé
shgiptarét e mérguar né pjesén jugosllave té kufirit."

Po ashtu, Zogu tentoi ta fitonte edhe neutralitetin e qargeve fetare
katolike. N& njé letér sekrete drejtuar klerit katolik frangeskan Zogu i
njoftonte ata pér mbéshtetjen e fuqive evropiane dhe t€ fqinjéve pér ta
sulmuar Shqipériné duke kérkuar t€ mos béjné asnjé kundérshtim, sepse
ai pérséri do té jeté né favor t& tyre.20

Pér té rekrutuar njeréz né krahinat kéndej e andej kufirit po
punonin edhe kreré si Ceno bej Kryeziu, Muharrem Bajraktari, Murat
Kaloshi, Abdurrahman Krosi, Tafé Kaziu etj. Pér t’i paguar té rekrutuarit
dhe pér shpenzimet e tjera Ahmet Zogu kishte siguruar edhe mjete
financiare. Qeveria e Beogradit 1 lévroi atij shuma té¢ médha té hollash,
ku sipas njé historiani, 105 milioné dinaré,” kurse sipas njé tjetri 30 mijé
napolona floriri. Até e financoi edhe Kompania Anglo-Persian Oil, gé
pranoi t’i Iévronte 50 milion€ dinaré (50 mij€ sterlina), gjysma e t& cilave
do t€ jepej menjéheré kurse gjysma tjetér pasi t€ kthehej né pushtet dhe té
ratifikohej koncesioni 1 vaj gulrit.22

Pér ndihmén financiare jugosllave déshmon edhe konsulli britanik
né Shkup: “njé tregtar nga Dibra mé informoi se Ahmet Zogu né fillim té
kétij muaji (dhjetor) iu drejtua gjithé tregtaréve kryesoré té Dibrés duke
kérkuar kredi. Pérgjigjja e tregtaréve ishte e zbehté, por pas pak njé
makiné e Ahmet Zogut erdhi nga Ohri dhe solli 5 milioné dinaré. Nuk
dihet se kush tjetér né Ohér pérve¢ Drejtorisé Financiare (Financiska
Uprava) do té mund té ishte né gjendje t’ia ofronte atij shumén né
falé”®

Pérpjekjet pér rrézimin e Qeverisé s€ Nolit ishin intensifikuar
sidomos pas ardhjes sé Pashiqit né krye t€ Qeverisé€ jugosllave. N&é kété
ményré, gjat€ vjeshtés, Shtabi i Pérgjithshém i1 Ushtrisé Jugosllave,
ndoshta duke punuar népérmjet organizatés “Dora e Bardhé”, q€ t€ mund
t& mohonte ¢do pérgjegjési po té dilte nevoja, nisi t€ pérgendronte né kufi
forcat e méposhtme, g€ do ta mbéshtesnin Zogun né€ ményré té

1 TNA, FO 371/9640 C15834/28/90 H. Eyres pér Foreign Office, 18 shtator 1924, f.
263.

'S, Vllamasi, Ballafagime politike né Shqipéri (1897-1942)..., f. 387.

I Vladimir Dedijer, Marrédhéniet shqiptaro-jugosllave 1939-1948, Beograd: Prosveta,
1949, f. 124.

** Historia e Popullit Shqiptar, Véllimi 111, Akademia e Shkencave e Shqipérisé, Tirané:
Toena, 2007, f. 241.

* TNA, FO 371/10654 C196/52/90, Sir. A. Young pér Foreign Office, 31 dhjetor 1924,
f. 14.

drejtpérdrejté kur t€ arrinte casti i duhur. Burime t€ sigurta britanike japin
edhe shifrat e kétyre forcave: “Njémijé vullnetaré nga ushtria e rregullt
jugosllave, shumica rekruté malazezé dhe shqiptaré; njémijé rezervisté
nga Keércova, Tetova, Gostivari dhe Dibra, té veshur me rroba té vendit
té cilét besonin se suksesi i lévizjes né té cilén po merrnin pjesé do té
conte né bashkimin me atdheun e tyre dhe flamuri do té valévitej lirisht.
Peséqind malésoré nga Mati, gé kishin ikur me Ahmet Zogun; tetéqind
ushtaré dhe dyzet oficeré té ushtrisé sé refugjatéve té gjeneralit Vrangel,
qé kishin gjetur strehim né Jugosllavi; 16 oficeré (me uniformé) té
ushtrisé sé rregullt jugosllave. Gjithashtu gené véné né dispozicion té
Zogut njésité e ushtrisé sé rregullt jugosllave: 2 bateri té artilerisé
malore, 10 mitraloza té réndé dhe 20 mitraloza té lehté, municione dhe
njési té motorizuara té transportit” **

Pérballé fakteve té shumta, Qeveria e Nolit, vendosi, ndonése me
vonesé, t€ ngrejé zérin prané Fuqive t€ Médha pérmes njé memorandumi
né fillim t€ néntorit. Aty térhigej vémendja se “ditét e fundit lévizja
antishqiptare e organizuar nga autoritetet ushtarake e civile serbe ka
marré pérmasa té tilla kaq té médha, sa qé besohet se Shqipéria ndodhet
né pragun e njé agresioni té huaj, vihej né dukje se i gjithé aksioni éshté i
drejtuar nga shtabi i ushtrisé serbe”.”

Derisa Zogu 1 bénte pérgatitjet né territorin jugosllav, Ejres
raportonte se né€ fund t€ néntorit Iévizjet pér t&€ rrézuar Qeveriné e Nolit u
pané edhe né radhét e ushtris€é shqiptare. Oficerét e batalionit t&
stacionuar né Pérmet, t€ udhéhequr nga major Radovica, u deklaruan
kundér Qeverisé. Ejres po ashtu transmetonte informacione, t€ cilat 1
quante t€ siguruara prej burimeve private, se emisarét ¢ Ahmet Zogut
kishin gené shumé aktivé dhe shumica e bajraktaréve t€ vegjél kishin
punuar g€ ta pérkrahin até, duke aluduar né€ rolin e paras€. Ejresi i
transmetonte Londrés edhe njé bisedé g€ ai kishte pasur me t€ ngarkuarin
jugosllav me Puné né€ Tirané rreth financimit t&€ Zogut. Derisa Ejres
kishte shprehur mendimin se Zogu nuk kishte pasur shuma t€ médha
parash kur kishte ikur nga Shqipéria dhe duke pyetur pér burimet e
financimit t€ tij, 1 ngarkuari jugosllav me puné né Tirané kishte deklaruar

** Joseph Swire, Shqipéria - ngritja e njé mbretérie, Tirané: Dituria, 2005, f. 350-351.
» Paskal Milo, Shgipéria dhe Jugosllavia 1918-1927, Tirané: Shtépia Botuese
Enciklopedike, 1992, . 305-306.

se “...kjo ishte njé ¢éshtje e raportit t¢é pérbashkét qé Britania e Madhe i
kishte akorduar atij furnizime”.*

Njé deklarim i till¢é jep t€ kuptohet se Britania e Madhe e kishte
miratuar né ményré t€ heshtur intervencionin kundér Qeverisé Noli. Ky
géndrim mund t€ vértetohet pérmes faktit g€ na sjellin studiuesit William
Bland dhe Ian Price, t€ cilét citojné bisedén midis pérfaqésuesit italian né
Londér dhe t€ ngarkuarit amerikan me puné né Londér, kur i pari i thoté
t€& dytit: “...Kompania Anglo-Persiane, me miratimin e heshtur té
Qeverisé britanike kishte kurdisur rikthimin né pushtet té Zogut dhe
grupit té tij” '

Ky géndrim pérforcohet edhe mé tej kur Ejres i raportonte
Qeverisé britanike nga Durrési: “Eshté jashtézakonisht e qarté se
Jugosllavia e ka ndihmuar sulmin e Ahmet Zogut. Ahmeti éshté lejuar qé
t’i drejtojé operacionet nga Dibra”. Késhilltari politik né FO, Lampson,
u pérgjigj se: “...kété ndihmé do ta paguajé me Shén Naumin”, kurse
Sekretari Nikolson deklaroi: “Serbét e kishin projektuar dhe pérgatitur
keté operacion me paramendim. Nése ky projekt ka sukses, mendoj se ne
nuk duhet té shqetésohemi tepér. Kjo do té thoté se si kompensim pér
ndihmén e ofruar serbét marrin vetém Shén Naumin”” >

Por, pavarésisht deklarimeve té tilla, nga veprimet e mévonshme
t€ FO dalin indikacione se FO nuk kishte njohuri t€ plota rreth vendimit
pér ta mbéshtetur intervencionin, apo njohuri t€ tilla mund t€ keté pasur
vetém njé rreth shumé i ngushté 1 gargeve vendimmarrése britanike. Kjo
mund t€ shpjegohet me faktin g€ na sjellé studiuesi Alan Sharp, i cili
transmeton brengat e ish-ministrit t€ Jasht€ém britanik, lordit Kurzon, pér
anashkalimin e FO nga kryeministria né raste t&€ caktuara, apo veprimin e
shérbimeve tétjera britanike jasht€ dijes sé Foreign Office, apo si¢
shprehet mé miré njé diplomat tjetér britanik: “Eshté njé prirje e qarté né
Londér qé marrédhéniet me jashté té udhéhigen vecmas nga Foreign
Office...””

NE fillim t€ dhjetorit 1924, Zogu dhe Beogradi u bindén se kishte
ardhur koha e ndérhyrjes, sidomos kur né néntor Noli kishte shpallur

2 TNA, FO 371/9640 C17661/28/90, H. Eyres pér Foreign Office, 22 néntor 1924, f.
290.

7 William Bland & Ian Price, A tangled web: A History of Anglo-American Relations
with Albania (1912-1955), London: 1986, f. 25.

% Po aty, £. 25.

 Alan J. Sharp, The Foreign Office in Eclipse 1919-1922, London: 1976, f. 198.

mbajtjen e zgjedhjeve t& reja pér Asamblené Kushtetuese.” Zogu nuk
mund t€ lejonte g€ Noli ta kthente regjimin deri tani jo kushtetues né njé
regjim juridikisht kushtetues, i cili mé pas do t€ njihej né rrafshin
ndérkombétar.

Pér t€ miratuar ndérhyrjen, Beogradi, kérkonte t€ dinte edhe
géndrimin zyrtar t€ Londrés. Pér ta lehtésuar pérpjekjen e saj diplomacia
jugosllave né fund t&€ néntorit ua térhoqi edhe njéheré vérejtjen fugive
lidhur me rrezikun bolshevik gé vinte nga Shqipéria, respektivisht se njé
pérfagésues sovjetik po dérgohej né Tirang.”’ Mg 2 dhjetor 1924,
Lampsoni i deklaroi ministrit jugosllav né Londér se nuk duhej béré asgjé
pér té provokuar situatén pasi: “...Ballkani éshté njé kuti eshke dhe sapo
njé kuti té bjeré mund té kemi njé flaké té vérteté e serioze”, duke aluduar
né reagimin italian. Lampson 1 pohonte pérfagésuesit jugosllav se
shgetésimi kryesor pér Britaniné mbeteshin ndérlikimet gé do t€ vinin né
gofté se njé fuqi do t€ vinte doré né Shqipéri, t€ cilén Britania déshironte
ta shihte vetém si vend t& pavarur.™

Né anén tjetér, Qeveria shqiptare, pé€rmes Ejresit, njoftonte
Britaning se ajo priste njé sulm ndérmjet daté€s 10-15 dhjetor nga pika té
ndryshme té kufirit lindor t€ projektuar nga Ahmet Zogu dhe pérkrahésit
e tij, ushtarakét e larté serbé e rus€. Duke njoftuar se Qeveria jugosllave e
kishte furnizuar at€ me pushké, armé dhe municione, Qeveria shqiptare
kérkonte nga Britania qé t€ intervenonte né Beograd pér ta parandaluar
kété sulm.*

Kérkesa shqiptare kishte ngjallur diskutime né FO. Sekretari i
paré né FO, Hovard Smith, duke analizuar gjitha rrethanat theksonte se
ekzistojné dyshime se serbét jané duke nxitur njé kryengritje nga territori
1 tyre kundér njé geverie tjetér, qé né fakt paraget njé rast pér Lidhjen e
Kombeve. Ai vazhdonte mé tej, se Qeveria shqiptare ka friké se, nése
¢cEshtja adresohet né Lidhje t€ Kombeve, at€heré kjo e fundit do t’ia
delegojé Italisé¢ mandatin® mbi zgjidhjen e problemit, edhe pse ministri

* TNA, FO 371/9640 C17663/28/90, H. Eyres pér Foreign Office, 16 néntor 1924, f.

294,

' TNA, FO 371/9644 C18464, H. Eyres pér Foreign Office, 27 néntor 1924, f. 210-212;

Shqipéria - ngritja e njé mbretérie, f. 351-352.

%2 Pranvera Teli Dibra, Shqipéria dhe diplomacia angleze 1919-1927, Tirané: Neraida,
2005, f. 250.

¥ TNA, FO 371/9640 C18425/28/90 H. Eyres pér Foreign Office, 7 dhjetor 1924, f.
300-301.

* Konferenca e Ambasadoréve, mé 9 néntor 1921, i komunikoi vendimet e saj lidhur me

Shqipériné qé konsistonin né€ njohjen e kufijve t&€ Shqipérisé sé vitit 1913, njohjen e

italian kishte theksuar mé herét se Italia nuk e déshironte njé mandat t&
tille. Duke dyshuar né théniet e ministrit italian, Smith theksonte se né
teori mund t€ ekzistojé njé marréveshje jugosllave-italiane, t& parét té
lejohen t&€ marrin Selanikun pér t’i lejuar t&€ dytéve doré t€ liré né Kroaci,
dhe sigurisht qé né rrethana té tilla Italia nuk do t€ mund té zbatonte
vendimin e Lidhjes s€ Kombeve. N& fund, Smith késhillonte g€ Britania
nuk duhej t& bénte kérkesé né Lidhje t&¢ Kombeve, por kété duhej ta bénte
veté Shqip'éria.34

Por ndryshe mendonte Nikolson, i cili theksonte se nuk duheshin
késhilluar shqiptarét qé té ankoheshin né Lidhje t&€ Kombeve, sepse nése
cEshtja éshté e njé réndésie t€ vecanté atéheré Pashiqi duhej t’1 keté béré
pérgatitjet e nevojshme me Francén e Italiné, e kjo do ta vinte Lidhjen e
Kombeve né pozita t€ véshtira. Nikolson shprehej se ky problem nuk
duhej zmadhuar, por duhej trajtuar si pjesé e politikés lokale ballkanike.™

Derisa mendohej pér opsione t€ ndryshme rreth Shqipérisé,
sulmet né Shqipérin€é Veriore térhogén vémendjen e FO-s€. Né FO ishin
mé tepér t€ brengosur rreth reagimit italian prandaj, mé 8 dhjetor 1924,
ajo 1 dérgonte njé€ telegram ministrit britanik né Beograd, ku shprehe;j:
“Duhet ta informoni Qeveriné jugosllave se Qeveria britanike i ka
pranuar me shqetésim kéto raporte dhe me vullnet té ploté beson se
autoritetet lokale jugosllave do té udhézohen gé t’i shmangin té gjitha
veprimet me karakter provokues té cilat mund ta rrezikojné pagen e
pérgjithshme né Ballkan. Gjithashtu do té vlerésonim njé deklaraté te
singerté té Qeverisé jugosllave pér opinionin lidhur me situatén
aktuale” >

Por, si pérgjigije Beogradi pérdori kartén e rrezikut sovjetik.
Ministri jugosllav né Londér deklaroi se Qeveria shqiptare dhe ajo
bullgare po toleronin dhe inkurajonin bandat bolshevike né kufi me
Jugosllaviné. Kjo béri qé FO té kérkoj€ nga diplomatét e saj né Shqipéri
e Bullgari g€ té merrnin t€ gjitha masat e nevojshme kundér rrezikut

interesave strategjike italiane né Shqipéri duke i njohur mandatin Italis€ pér t&€ mbrojtur

térésiné territoriale t& Shqipérisé... Pér mé tepér shih: AK, Fondi P-Millovanoviqg-

Beograd, nr. inv. 132, kutia 3, Revista e Lidhjes s¢ Kombeve, f. 1195; P. Dibra,

“Diplomacia angleze dhe vendimi i 9 néntorit t€ vitit 1921 pér Shqipérin€”, Studime

historike, nr. 3-4, Tirang: 2002, f. 56. 373 TNA, FO 371/5733 C21578/580/90,

Telegram i Lord Hardinge pér FO, 11 néntor 1921.

* Po aty, . 301.

» Po aty.

% TNA, FO 371/9640 C18425/28/90, Foreign Office pér Sir. A. Young, 8 dhjetor 1924,
f. 366.

bolshevik “... sé shpejti do té t’ju dérgohen udhézime pér t’i inkurajuar
qeverité né vendet ku jeni té akredituar pér t’i ndérmarré té gjitha masat
e nevojshme pér t’'u ballafaquar me kété kércénim, nése me té vérteté
ekziston, dhe né kété ményré t’i parandaloni zhvillimet me pasoja té njé
shkalle té gjeré” .’

Propaganda pér rrezikun bolshevik e kishte burimin nga
kancelaria e Branko Llazareviqit, shef i Sektorit pér Shqipériné né¢ MPJ
t& Jugosllavis€. Lazareviq u kishte dérguar njé noté garkore geverive té
Francés, Britanisé€, Italis€ dhe SHBA-s€ mbi aktivitetin e sovjetikéve né
Shqipéri. Pérvec t€ tjerash, ai kishte theksuar se sovjetikét po e
shfrytézonin situatén né€ Shqipéri kundér Jugosllavisé t€ ndihmuar nga
Komiteti “Mbrojtja Kombétare e Kosovés” dhe Organizata
Revolucionare Magedonase-VMRO. Lazareviq pohonte se pjesétaréve té
kétyre organizatave u ishin gjetur materiale dhe letra g€ vértetonin
mbéshtetjen e plot€ morale e financiare t€ sovjetikéve dhéné kétyre
organizatave.’®

Propaganda jugosllave mbi aktivitetet e sovjetikéve né Shqipéri
ishte pasqyruar edhe né shtypin ditor britanik. Nga burimet gazetare
jugosllave, mediat britanike transmetonin deklarimet e Qeverisé
jugosllave se aktivitetet e sovjetikéve né Shqipéri po koordinoheshin nga
zyra e tyre né Vjené, Qeveria kishte njohuri pér sasiné e arméve té
kontrabanduara né Shqipéri e g€ lidheshin me organizimin e bandave pér
t€ sulmuar J ugosllaviné.39

Sipas ish-diplomatit Morton Eden, qé njihte miré rrethanat né
Shqipéri e Ballkan, Pashiqi e kishte shfrytézuar frikén e burokracisé
britanike pér t€ zmadhuar rrezikun bolshevik, dhe né& fakt Pashiqi
shgetésohej nga frika se mos shqiptarét (s€ bashku me ata t€ Kosovés)
mund t€ shérbenin si njé hallké pér bashkérenditjen e veprimtarisé sé
lévizjes s€ magedonasve me até t€ boshnjakéve e kroatéve.*’

Njékohésisht Pashiqi i jepte garanci ministrit britanik né Beograd
se “Qeveria jugosllave nuk ishte e interesuar té pérzihej né betején midis
partive politike né Shqipéri, ajo do té ndigte njé linje té ashpér

7 Po aty, £. 304.

* Haris Silajxhig, Shgipéria dhe SHBA-ja né arkivat e Uashingtonit, Tirané: Dituria,
1999, f. 162-163.

% Gazeta The Nottingham Evening Post, 23 dhjetor 1924, f. 6.

% Mentar Belegu, “Revolucioni i Qershorit 1924 - njé ngjarje e shénuar shqiptare dhe
ballkanike”, Studime historike, nr. 3, Instituti i Historis€, Tirané: 1966, f. 110.

neutraliteti dhe se autoritetet kufitare do té paralajmérohen edhe njéheré
qé té shmangen nga pérkrahja pér ndonjé invazion » M

Sigurisht g€ Beogradi e mbulonte veprimtaring e tij pér t€ mos
bartur pérgjegjési né€ rast t&€ déshtimit t€ moskontrollimit t€ situatés.
Jugosllavét me t€ vérteté kishin arritur t&€ bindnin ministrin britanik né
Beograd se Jugosllavia nuk ishte e pérfshiré né ngjarjet g€ po
zhvilloheshin né€ Shqipéri dhe se kishte arsye pér té besuar se ajo ishte e
interesuar pér njé neutralitet t€ rrepté rreth ngjarjeve né Shqipéri. Ai i
raportonte FO-sé&: “...e vizitova Seksionin pér Shqipériné né MPJ té
Jugosllavisé té cilét mé lexuan njé varg telegramesh se njé lévizje
kryengritése kishte filluar né Shqipériné e Veriut, t¢é Mesme dhe até
Jugore. Oficerét qé e kishin shogéruar Ahmet Zogun gjaté ikjes ishin
vendosur né Shkup dhe nén kontroll ushtarak, prandaj nuk ka arsye pér
té besuar se ata gjenden né kufi. Kétu duket se ka njé panjohuri té vérteté
mbi vendndodhjen e Ahmet Zogut i cili pér heré té fundit u lajmérua nga
Zvicra”.*

Raportimi 1 mésipérm déshmon se Qeveria jugosllave e kishte
organizuar aq miré komplotin saqé detajet e plota t€ organizimeve i dinin
vetém njé numér 1 vogél zyrtarésh jugosllavé. Pra, ekzistonte mundésia
g€ MPJ jugosllave me t€ vérteté mos t€ kishte njohuri pér vendndodhjen
e Zogut, sepse pér kété puné kujdeseshin seksionet e forcave té sigurisé
s€ Jugosllavisé. Sidoqofté, ministri britanik vazhdonte t€ shprehte
mendimin e vet lidhur me bisedat qé kishte pasur né MPJ jugosllave:
“..nga dy bisedat e zhvilluara del se Qeveria jugosllave nuk konsideron
se Qeveria e Ahmet Zogut ishte mé proserbe sesa kjo e tanishmja sa pér
t’i dhéné atyre motive pér inkurajimin e trazirave aktuale né Shqipéri,
pavarésiné dhe integritetin e sé cilés kéta déshirojné ta ruajné... sidomos
kur fushata elektorale e shogéruar me probleme té brendshme ishte duke
e preokupuar Qeveriné jugosllave ...”

Por né ditét né vijim, Beogradi e kishte ndryshuar prononcimin.
Tani Jugosllavia, pér t€ pérgatitur opinionin ndérkombétar mbi nevojén
pér ndryshime né€ Shqipéri dhe pér rolin e Jugosllavis€ né kéto
ndryshime, kishte filluar t€ shprehej, por jo shumé haptas né fillim, né
favor té njé geverie t€ udhéhequr nga Ahmet Zogu. Ministri i Jashtém
jugosllav, Nin¢iq, para ambasadorit britanik né Romé shprehej 1

* TNA, FO 371/9640 C18627/28/90, Sir. A. Young pér Foreign Office, 10 dhjetor 1924,
f. 322-323.

2 Po aty, f. 332-334.

B Po aty.

brengosur pér situatén né Shqipéri dhe déshirén pér njé Shqipéri té liré e
t& pavarur, me njé geveri té afté pér t€ ruajtur stabilitetin. Pér t€¢ dhéné t&
kuptohej se Beogradi nuk kishte géllime t€ tjera pérvec ndryshimit t&é
geverisé, Ningiq deklaroi para ambasadorit britanik: “...nése nesér na
ofrohet gjysma e Shqipérisé, ne do ta refuzojmé njé oferté té tillé...
geveria aktuale nuk jep shpresé¢ pér ndonjé géndrueshmeri, né fakt e
vetmja geveri qé mund té ofrojé stabilitet politik éshté ajo e udhéhequr
nga Ahmet Zogu”. Pér mé tepér ai u shpreh se: “...i vetmi ndryshim éshté
se nése gjer tani Qeveria jugosllave e ka kufizuar Ahmet Zogun, duke e
parandaluar até qé té marr nisma politike lidhur me Shqipériné, tani
Qeveria jugosllave nuk éshté e predispozuar ta mbajé edhe mé tutje njé
géndrim té tillé dhe priret qé atij t’i japé liri veprimi”. Nin¢iq u shpreh
pér nj&¢ marréveshje italo-jugosllave pérmes sé cilés as Italia e as
Jugosllavia nuk do t€ kérkonin avantazhe ekonomike e politike né
Shqipéri.**

Sikurse shihet, Nin¢iqi kishte paralajméruar veprimin jugosllav,
por kishte shprehur edhe garanci pér ¢éshtjet né t€ cilat Londra ishte e
ndjeshme: pavarésia e Shqipéris€, mosndryshimi i kufijve dhe pajtimi i
Italis€ pér veprimet rreth Shqipéris€. Prandaj, njé deklaraté€ e till€é u
vlerésua pozitive nga FO me faktin se nuk paraqiteshin pretendimet
territoriale serbe qé do ta ndérlikonin edhe mé tej situatén, edhe pse tani
FO e kishte t& qarté se Beogradi po mbéshteste té preferuarin e vet pér
pérmbysjen e Qeverisé ekzistuese né Shqipéri.45

Sigurisht qé vizita e Ninciqit kishte pér qéllim sigurimin e
pajtimit té Italis€ pér aksionin jugosllav. Prandaj, duke fituar pérkrahjen e
Musolinit, u léshua njé deklaraté e pérbashkét, e cila pérsériste
angazhimin e méparshém t€ 9 qershorit qé t€ dy qgeverité t€ mos
ndérhynin né€ punét e brendshme t€ njé shteti tjetér. Pér Beogradin, ky
lloj formulimi ishte i favorshém. Kur zhvilloheshin bisedimet aksioni
jugosllav kundér Qeverisé sé Nolit kishte nisur dhe deklarata shérbente si
kapak pér t&€ mbuluar até. Me kété marréveshje Qeveria jugosllave mori
sigurime se nuk do t& kishte ndérhyrje italiane né pérputhje me
deklaratén e 9 néntorit 1921 dhe as ndonjé aksion tjetér né mbéshtetje t&
Qeverisé shqiptare.*®

“ TNA, FO 371/9640 C18785/28/90, R. Graham pér Foreign Office, 11 dhjetor 1924, f.
337-338.

* Po aty, f. 337-338.

% p. Milo, Shgipéria dhe Jugosllavia 1918-1927..., f. 251.

Né fakt, pas t€ gjitha pérgatitjeve, mé 13 dhjetor 1924, kishte
filluar operacioni ushtarak pér rrézimin e Qeveris€ Noli. Operacioni
kishte gené i njekohshém nga tri drejtime. Njésiné g€ u nis nga Dibra né
drejtim t€ Tiranés e komandonte vet¢ Ahmet Zogu. Pothuaj pa ndonjé
rezistence t€ fort€ Zogu arriti né Tirané. Njésia e dyté nga Mali i Zi hyri
né Shkodér pa asnjé rezistencé. Kurse véshtirésité lindén vetém né
drejtimin e treté, i cili shkonte nga Prizreni pér né Lumé. Rezistenca e
Bajram Currit detyroi ndérhyrjen e ushtrisé s€ rregullt jugosllave, e cila i
theu forcat e Bajram Currit.*” Forcat jugosllave gé e kishin ndihmuar
Zogun u térhogén menjéheré nga territori shqiptar, n€ ményré qé
intervenimi mos té kishte ngjyrime t€ njé agresioni t€ jashtém. Me Zogun
mbetén vetém mercenarét e Vrangelit. Por as Fuqité e Médha sikurse
Italia dhe Britania nuk do ta mirépritnin géndrimin e forcave jugosllave
né Shqipéri, qé¢ nénkuptonte edhe forcimin e prestigjit t€ Francés né
Evropé pér shkak té aleancés g€ ajo kishte me Antantén e Voggl.

Rezistenca e dobét ndaj ndérhyrjes s€ Ahmet Zogut mund té
shpjegohet pérmes disa argumenteve: parashikimet e popullsisé pér
pérmirésimin e gjendjes ekonomike ishin zbehur, Qeveria e Nolit nuk
kishte béré asgjé né kété drejtim; né Shqipéri vazhdonte anarkia e vérteté;
Zogu pérmes njerézve me ndikim kishte lobuar tek paria dhe qarge me
ndikim né Shqipéri; sipas burimeve shqiptare agjentét e Zogut kishin
rekrutuar civilé té cilét i paguanin sipas marréveshjes. Rekrutimet ishin
béré kryesisht né zonat kufitare, si: Lumé, Dibér, Prizren, Pogradec etj.;48
nuk duhet anashkaluar as kontributi i ministrit britanik Ejresit. Sipas
politikanit t€ kohés, Ali Kélcyra, gjat€ kohés sé intervencionit Ejresi
takohej me shumé patrioté, ushtaraké e civilé t€ ciléve u predikonte: “
éshté e koté té luftoni e rezistoni. Fati i Fan Nolit dhe pérkrahésve té tij
éshté i caktuar, ata jané té denuar nga geverité e larta ndérkombétare si
vegla té Rusisé. Nése Zogu nuk mund té triumfojé, atéheré divizionet
jugosllave e greke do té marrin urdhér pér té marshuar né tokat
shqiptare pér t'i béré spastrimet e duhura”.*

Né kushtet e pérparimit t& shpejté nga veriu e jugu té trupave
intervencioniste, diplomacia shqiptare, mé 18 dhjetor 1924, iu drejtua

*7Zh. Avramovski, “Kontribut studimit t& historisé...”, f. 130-131.

* Dokumente e materiale historike nga lufta e popullit shqiptar pér liri e demokraci
1917-1941, Botim i Drejtorisé s€¢ Arkivave Shtetérore t&¢ RPSH, Tirang: 1959,Dok. 175
dhe Dok. 176, f. 164-165.

¥ Ali Kélcyra, Shkrime pér historiné e Shqipérisé: kujtime politike, si dhe shkrime té
tjera e leterkémbime, té hulumtuara ndér arkiva té hulumtuara prej Tanush Frashérit,
Tirané: Onufri, 2012, f. 119.

sérish tri Fuqgive t€ Médha evropiane, Britanis€ s€ Madhe, Francés e
Italis€, g€ t€ dénonin ndérhyrjen ushtarake dhe t€ ndikonin né Beograd
pér té ndérpreré agresionin. Po até dit€, Qeveria shqiptare i kérkoi
Sekretariatit t& Lidhjes sé¢ Kombeve ndaljen e agresionit.”® Me shpresén
se do té ndikonte pozitivisht tek fuqité, Qeveria e Nolit mé 18 dhjetor u
komunikoi pérfagésuesve sovjetiké, qé kishin mbérritur né Shqipéri dy
dit€ mé paré, se prania e tyre ishte jashtézakonisht e papérshtatshme pér
momentin. Po t€ njéjtén dité, sovjetikét u larguan nga Shqipéria.51 Pér mé
tepér, njé noté proteste iu dorézua edhe Qeverisé s€¢ SKS-s€ nga ministri
shqiptar né Beograd. Nota akuzonte Qeveriné jugosllave pér organizimin
e bandave g€ po kryejné agresion ndaj territorit shqiptar dhe njékohésisht
njoftonte se Qeveria shqiptare ka shpallur mobilizimin e pérgjithshém pér
t’u mbrojtur nga agresioni 1 jashtém. Por diplomati jugosllav u pérgjigj se
nota pérmbante akuza t€ tilla sa t&€ mos diskutoheshin fare nga Qeveria
jugosllave.52

Sidoqofté, géndrimi britanik ishte pércaktuar qysh mé herét kur
Nikolsoni intervencionin e cilésoi si njé traziré t€ brendshme duke u
pajtuar me késhillén e ministrit t€ saj né Beograd, Alban Jung: “Dyshoj
qé nése i hetojmé faktet, ato mund té na japin njé ngjyré té intervencionit
té jashtém, prandaj do té ishte mé e déshirueshme qé kjo té trajtohet si
njé traziré e brendshme”.>

Miratimi britanik pér intervencion né Shqipéri déshmohet edhe
nga veté kryeministri Camberlen né njé¢ mbledhje t€ kabinetit geveritar té
mbajtur né fillim t& vitit 1925, ku ai deklaroi: “...politika e Qeverisé
britanike ishte té parandalonte qé kjo ¢éshtje lokale shqiptare té
shndérrohej né njé céshtje ndérkombétare. Ai tha se kishte marré garanci
nga ministrat e jashtém jugosllavé e italiané gjaté konferencés sé fundit
t¢ Lidhjes sé Kombeve, se edhe ata e kishin parasysh kété fakt”>* Ky
prononcim jep t€ kuptohet se Qeveria britanike nuk e shihte stabilitetin e
Shqipérisé, rrjedhimisht edhe t€ rajonit, nén udhéhegjen e Nolit, dhe se
njé stabilitet 1 tillé mund t€ arrihej vetém me Zogun, sidomos kur fqinjét
si Jugosllavia dhe Italia kishin miratuar né parim rikthimin e tij né
pushtet.

3 Gazeta The Western Daily Press Bristol, 20 dhjetor 1924, f. 3.

1 TNA, FO 371/9643 C19060/3585/90, H. Eyres pér Foreign Office, 18 dhjetor 1924, f.
127.

>2 Po aty, £. 3.

>>'W. Bland& I. Price, 4 tangledweb..., f. 26.

>* TNA, CAB Referenca: /23/49, Mbledhje e kabinetit geveritar, 5 janar 1925, f. 147.

Suksesi i intervencionit béri qé¢ Noli i shogéruar nga t€ gjithé
ministrat e geverisé s€ tij me familjet e tyre t€ largoheshin pér né Itali.
Pérveg stafit politik me Nolin iku edhe njé pjesé e ushtrisg.”

Faktori 1 jashtém ishte vendimtar pér rénien e Nolit dhe kthimin e
Zogut, por nuk duhet anashkaluar as faktorin e brendshém. Qéndrimi
tradicional 1 Qeverisé britanike ndaj njé vendi ku pushteti merrej me
dhuné ishte mosnjohja e asaj geverie derisa ajo t€ mos legjitimohej me
zgjedhje t€ lira. Perceptimin e saj pér njé Evropé t€ geté Londra e shihte
pérmes pushteteve t€ géndrueshme, e kété stabilitet sipas saj, mund ta
kthente vetém Zogu.”

Pérkundér ndérhyrjes flagrante Qeveria jugosllave mohonte ¢do
pérgjegjési lidhur me intervencionin. Vetém tri vite m& voné, né prill
1927, Ningiq do t€ pranojé hapur ndérhyrjen né nj€ intervist€ dhéné pér
shtypin francez, ku theksonte: “...ishte e vetmja situaté qé lejonte
intervencionin pérballé rrezikut té bolshevizmit”.>’

> Gazeta The Courier, Monday, 29 dhjetor 1924, f. 5.

*% Lush Culaj, “Qeverité e Zogut ndaj problemit kombétar”, Gjurmime albanologjike,
nr. 33-34, Instituti Albanologjik, Prishting: 2005, f. 87.

A. Puto, Shqipéria politike..., . 382.

SUMMARY

ZOGU’S INTERVENTION OF ALBANIA - IN THE LIGHT OF
YUGOSLAYV AND BRITISH SUPPORT

The political struggle in Albania culminated in the events of June
1924, which marked the forceful overthrow of Albanian government led
by Ahmet Zogu and rising on power of a government lead by
oppositional leader Fan Noli. The overthrow of the government was
carefully observed in Yugoslavia, particularly due to the fact that the
Albanian minority living in Yugoslavia did not fully obey to Yugoslavian
state. The Yugoslavian government analysed overall circumstances and
decided that Noli's government should not be recognized for several
reasons: its pro-Soviet disposition; its familiarity to the Kosovo Albanian
nationalist leaders and their ties to Macedonian insurgent organization;
the need of Belgrade to have a loyal man in Albania in order to carry out
the Yugoslavian projects in the future; and economic-financial issues.
Therefore, the Yugoslavian government decided to support Zog’s claims
to return in power. On the other hand, Great Britain perceived Noli as a
danger to the peace in the Balkans and British interests which involved
oil concessions in Albania for Anglo-Persian Oil Company. Thus, Great
Britain tacitly supported the Yugoslavian project to support Zogu’s return
on power. By the end of 1924 Zogu’s troops, organized in Yugoslavia,
armed and supported by regular and camouflaged Yugoslav military
forces marched towards Albania. Fan Noli’s government complained to
League of Nations, but the Great Powers decided to remain deaf. Noli
was not supported even by Albanian people who were dissatisfied with
anarchy, hopes for a better life and hopeless promises. Noli and his
followers escaped to Italy. Zog restored his power in Albania. As a result
Albania enjoyed a political tranquillity that enabled Zog to carry out
reforms in Albania.



